
Fanning o’quv dasturi Samarqand davlat universitetining O’quv-uslubiy kengashida tavsiya qilingan (2019 yil “ __ ” iyul dagi “ __” -sonli bayonnoma).

Kirish
Ushbu dastur o‘simliklarning fiziologik faol moddalari fani predmeti, tarixi, maqsadi va vazifalari; fanning tadqiqot uslublari va ob’ektlari; o‘simliklarning fiziologik faol moddalari faning biologiya fanlari bilan o‘zaro bog‘liqligi; hozirgi zamon fitofiziologiyasining asosiy metodologik aspektlari; fanning kishlok xujaligi va ekologik muammolarni echishdagi o‘rni; fanning nazorat turlari va baholash mezonlari kabi masalalar to’grisida tushuncha beradi.
Fanining maqsadi va vazifalari

Fanni o’qitishdan maqsad–talabalarga yashil o‘simliklar tanasida kechadigan asosiy fiziologik jarayonlarning tabiati va ushbu fiziologik jarayonlarni boshqarishda fiziologik faol moddalarning o‘rni, shuningdek o‘simlik organizmining fiziologik faol moddalar yordamida tashqi va ichki muhit sharoitlariga moslashinishlari kabi munosabatlariga oid asosiy qonuniyatlar haqida hozirgi zamon tushunchalarini berishdir. Ularning muayyan sharoitga moslanishidagi biologik xususiyatlarining o’zgarishlari  bo’yicha yo’nalish profiliga mos bilim, ko’nikma va malakani shakllantirishdir. 
  Fanning vazifasi – talabalarga o‘simliklar hayot faoliyatining umumiy qonuniyatlarini o‘rganishida fiziologik faol moddalarining ahamiyati va fiziologik jarayonlarning molekulyar asosi, hozirgi zamon o‘simliklar fiziologik faol moddalarining metodologik aspektlari, tadqiqotlarning har xil turlari, xususan subhujayra, hujayra, organizm va biotsenoz darajalarida o‘simliklar fiziologiyasining yuksalishlarini zamonaviy pedagogik texnologiyalar asosida tanishtirishdan iborat.
Fan bo’yicha talabalar bilimiga, ko’nikma va malakasiga qo’yiladigan talablar
“O’simliklarning fiziologik faol moddalari” fanini o’zlashtirish jarayonida amalga oshiriladigan masalalar doirasida talaba:
· fenolli birikmalar, fenolli birikmalarning xilma-xilligi, glikozidlar va ularning tabiati, fitogarmonlar fiziologik faol moddalar ekanligi, o‘simlik fermentlari, suvda va yog‘da eriydigan vitaminlarning fiziologik ta’siri, alkaloidlarning xossalari, moddalar almashinuvidagi o‘rni va ishlatilishi, fitonsid va fitoaleksinlar, o‘simliklar tarkibidagi efir moylari, o‘simliklar tarkibidagi oshlovchi moddalar, tarkibida lipidlar bo‘lgan o‘simliklar, girbitsid, difoliant va disikantlar haqida tasavvurga ega bo‘lishi;
· bir halqali fenollar (monofenollar), ikki halqali fenollar va polifenollarning o‘ziga xos xususiyatini, glikozidlarning aglikonini, sianogen va yurak glikozidlarini bir-biridan farqini, o‘sish gormonlari va ingibitorlarini, piridin, piperidin, piperazin halqali alkaloidlarini, fitonsid va fitoaleksinlar sintezini, efir moylarining fizik-kimyoviy tarkibini, oshlovchi moddalar biosintezini, o‘simliklar tarkibidagi moylarning toifalanishini bilishi va foydalana olishi;
· kumarinlarga xos sifat reaksiyalarini kuzata olish, saponinlarga xos sifat reaksiyalarini kuzata olish, flavonoidlarga xos sifat reaksiyalari ni kuzata olish, xromatografiya qog‘ozi yordamida karotinni ajratib olish, amigdalin glikozidiga xos reaksiyalarni o‘tkazish, unayotgan urug‘ tarkibidagi amilaza fermentini aniqlash, ureaza va lipaza fermentlarining faolligini aniqlash, o‘simlik tarkibidagi ayrim vitaminlarning sifat reaksiyalarini hamda o‘simlik tarkibidagi katalaza fermenti faolligini har tomonlama  bilishi kerak.
·  ildizning o‘sishiga geteroauksinning ta’sirini aniqlay olish, o‘simliklarning o‘sishiga gibberillinning ta’sirini aniqlay olish, o‘simliklardagi alkaloid moddalarni anikday olish, efir moylarining kimyoviy xossalarini aniqlay olish, o‘simliklar tarkibidagi oshlovchi moddalarni aniqlay olish, organik kislotalarni aniqlay olish, uglevodlarni miqdoriy aniqlay olish, shilliq moddalarga sifat reaksiyalarini kuzata olish, kraxmalni amilaza fermenti bilan parchalay olish, moylarning emulsiya hosil kilishini aniqlay olish, tabiiy va sun’iy stimulyatorlarni o‘sish jarayoniga ta’sirlarini aniqlay olish, laboratoriya ishlarini amalga oshirishda zamonaviy asbob-uskunalardan foydalana olish kunikmalariga ega bo‘lishi zarur.
Fanning o‘quv rejadagi boshqa fanlar bilan o‘zaro bog‘liqligi va uslubiy jihatdan uzviyligi
· “O’simliklarning fiziologik faol moddalari” fani tanlov fan hisoblanib, 8 semestrda o‘qitiladi. Dasturni amalga oshirish uchun o‘quv rejasida rejalashtirilgan matematik va tabiiy (oliy matematika, informatika va axborot texnologiyalari, biometriya, fizika, anorganik va analitik kimyo, organik kimyo, fizik va kolloid kimyo), umumkasbiy va ixtisoslik fanlaridan etarli bilim va ko‘nikmalarga ega bo‘lishlik talab etiladi.

Fanning ishlab chiqarishdagi o’rni
Respublikamiz madaniy va yovvoiy holda o’sadigan o’simliklar asosiy o’rinni egallaydi. Bundan tashqari o’simlikdan olinadigan mahsulotlar xalq xo’jaligida keng miqyosda foydalaniladi. O’simliklar hosil qiladigan fiziologik faol moddalarini bilish bevosita kishlok xujaligi ekinlaridan - g‘o‘za, bug‘doy, arpa, makkajo‘xori kabi ekinlardan olinadigan maxsulotlar hamda ulardan xom-ashyolar sifatida  ishlab chikarishning asosiy kismini tashkil etadi. Bu ekinlarning fiziologik kursatkichlarini fiziologik faol moddalar orqali boshqarilishini bilish zarur xisoblanadi. Shuning uchun ushbu fan asosiy mutaxassislik fanlardan xisoblanib, ishlab chikarish texnologik tizimining ajralmas kismini tashkil kiladi.
Fanni o’qitishda foydalaniladigan zamonaviy axborot va pedagogik texnologiyalar
Talabalar  mazkur fanni o’zlashtirishlari uchun o’qitishning ilg’or va zamonaviy usullaridan foydalanish, yangi informasion-pedagogik texnologiyalarni tadbiq qilish muhim ahamiyatga egadir. Fanni o’zlashtirishda darslik, o’quv va uslubiy qo’llanmalar, ma’ruza matnlari, tarqatma materiallar, elektron materiallar, virtual stendlar hamda gerbariylardan foydalaniladi. Fanning o’qitish turlari dasturda ko’rsatilgan mavzular ma’ruza, amaliy mashg’ulotlar shaklida olib boriladi. Shuningdek atroflicha bilim olishni ta’minlash maqsadida magistrlarga mustaqil ish mavzulari ham beriladi. Fanni zamonaviy pedagogik uslublar - “Klaster”, “Bumerang”, “Debatlar” tarzida o‘tish ham ko‘zda tutilgan. Ma’lumotlar ko‘rgazmali o‘quv qurollari, multimedia, mikroskop, total va kesmali preparatlar yordamida olib boriladi. Ma’ruza, semenar va laboratoriya darslarida mos ravishdagi ilg‘or pedagogik texnologiyalardan foydalaniladi.

ASOSIY QISM

Kirish 
“O‘simliklarning fiziologik faol moddalari” fanining predmeti, ob’ektlari va metodlari. Rivojlanish tarixi. “O‘simliklarning fiziologik faol moddalari” fanining boshqa fanlar bilan aloqasi va mavqiyi. Fiziologik faol moddalar (fermentlar, vitaminlar, fenolik birikmalar, glikozidlar, fitogormonlar, alkaloidlar, fitontsidlar, fitoaleksinlar, efir moylari, tanninlar) o’simliklar tanasidagi  barcha fiziologik va biokimyoviy jarayonlarning uyg'un o'zaro bog'liqligini amalga oshiradigan muhim omillar ekanligi. Turli xil hayotiy funktsiyalarda ishtirok etishlari sababli fiziologik faol moddalar turli jarayonlarda samarali ta'siriga ega. Fiziologik faol moddalar xilma-xilligi, klassifikasiyasi. Birlamchi va ikkilamchi fiziologik faol moddalar va ularning o’simliklar metabolizmidagi rollari hamda jarayonlarning molekulyar mexanizmlari haqida.
Fermentlar
O’simlik hujayraning barcha organoidlarida bo’lib, oqsil asosga ega bo’lgan organik katalizatorlardir. Fermentlarning fiziologik faol moddalar sifatida hujayrada kechadigan modda almashuvida ishtirok etishi. Fermentlarning turlari, asosiy guruhlari, bir komponentli va ikki komponentli fermentlar. Fermentlarning xarakterli xususiyatlari. Fermentlarning fiziologik faol moddalar sifatida tuzilishi - faqat aminokislotalardan tashkil  topgan fermentlar  va tarkibida aminokislotalardan tashqari  boshqa  birikmalar ham bo’ladigan fermentlar.  Fermentlarning faqat tirik organizmlardagi reaksiyalarda ishtiroki va spesifiklik xususiyatiga ega ekenligi. 
Vitaminlar va vitaminga o’xshash moddalar
Vitaminlar- tirik organizmlarning hayoti uchun zarur bo’lgan va o’simliklar hujayrasida hosil bo’ladigan organik birikmalarning bir guruhi. Vitaminlar oziq moddalar tarkibida bo’lmasa u holda organizmda modda almashinuv jarayoni buzilishi, bu esa organizmni og’ir kasalliklarga duchor etishi.Vitaminlarning fermentlar tarkibiga kirib, ularning aktiv qismini tashkil qilishi. Vitaminlarning o’simliklar tanasida hosil bo’lashi va o’sish, rivojlanishida aktiv ishtiroki. Vitaminlarning fanda aniqlangan turlari. Ularning suvda eriydigan va yog’da eriydigan vitaminlar bo’linishi. Yog’da eriydigan vitaminlar - A, D, E, K, F va boshqalar, suvda eriydigan vitaminlar - C, R, B1 ,B2 ,B3 rutin, lipoat kislotasi, B6, B12, RR, N va boshqalar. O’simlik hujayralarida har xil vitaminlar biosintezi jarayoning kechishi. 
Vitaminga o’xshash  moddalarning turlari, tuzilishi, xossalari va  osimliklar olamida ko’p tarqalgan asosiy guruhlari (Xolin, betain, karnitin va b.).  Vitaminsimon moddalarning fiziologik faol moddalar sifatida hujayrada kechadigan modda almashuvida ishtirok etishi.
Fenolli birikmalarning o’simliklar metabolizmidagi roli
Fenolli birikmalar, fenolli birikmalarning xilma-xilligi, klassifikatsiyasi. Fenolli birikmalarning moddalar almashinuvidagi o‘rni. Bir halqali fenollar (monofenollar): ularning vakillari (gidroxinon, gvoyakol, pirogallol, vanilat kislota, gallat kislota, sapitsilat kislota va boshkapar) guruxlarga toifalanishi, o‘simliklar tarkibida sintezlanishi va ahamiyati.

Ikki halqali fenollar tuzilishi, guruhlarga toifalanishi: katexinlar (olma, nok, bexi, shaftoli, choy o‘simligi yosh barglari tarkibida kaytarilgan birikmalar ko‘rinishidan oksidlangan ko‘rinishga o‘tishi), flavonlar va flavanollar (flavonlar vakillari apigenin, luteolin, digitsetrin o‘simliklardagi himoya funksiyasi; flavonlar va flavanonollar, antotsianlar ularning o‘simliklar hayotidagi o‘rni. Polimer fenolli birikmalar. Fenolli birikmalarning moddalar almashinuvidagi o‘rni.

Glikozidlarning fiziologik ahamiyati
Glikozidlar monosaxaridlarning hosilasi. Aglikon - glikozidlar tarkibida uchraydigan, uglevod tabiatiga ega bo‘lmagan moddalar. Ular geninlar deb ham ataladi. Aglekon sifatida uchraydigan moddalar turli spirtlar, aramatik birikmapar, oltingugurt tutuvchi birikmalar, steroidpar, polifenollar, pigmentlar va boshqalar.

Sionogen glikozidlar - tarkibida zaharli birikma tutgan ya’ni sianid guruhini tutgan zaharli birikmalar. Ularning vakillari: amigdalin glikazidi, ra’noguldoshlar oilasiga mansub shaftoli, bodom, o‘rik, olcha kabi mevalarning danagi tarkibida uchraydi. O‘ziga xos achchiq ta’mli, o‘tkir hidli xususiyatlarga ega.

Yurak glikozidlari, tibbiyotda va farmatsevtikada qo‘llanilishi o‘simliklarda uchraydigan ayrim glikozidlar. Ularning vakillari: glyukaovanilin, floridzin, sinigrin, soloninlar.

Fitogormonlar
Fitogarmonlar-usish jarayonlarining regulyatorlari. Fitogarmonlar fiziologik faol moddalar. Tabiiy fitogarmonlar Auksinlar, gibberellinlar, sitokininlar. Sun’iy fitogarmonlar tabiiy ingibitorlar (Abssizat kislota va etilen). Sun’iy ingibitorlar o‘simlikshunoslikda sintetik o‘sish regulyatorlarini qo‘llash. Fitogormonlarning o’simliklarni reproduktiv rivojlanish va jinslarning differensiallanishidagi ahamiyati. 
Fitogormonlarning ta’sir qilish mexanizmi. Fitogormonlarning nuklein kisltalari va oqsillar sinteziga ta’siri. Fitogormonlarning ochilish tarihi. Fitogormonlarni aniqlash usullari. Fitogormonlarning metabolizmi va ularlarning o’simliklardagi miqdori. Auksinlar, gibberellinlar, sitokininlar biosintezi. Retardantlar o’simlik bo’ylab gibberilinlarning harakati. Gibberilinlarning biologik ta’sir spektri. Abssizat kislota va etilenning o‘simliklarning o’sish jarayonida va morfogenezida qatnashishi.
Alkaloidlar
Alkaloidlarning kimyoviy tuzilishi, xossalari, moddalar almashinuvidagi o‘rni va ishlatilishi. Alkaloidlarning ta’sir qilish mexanizmi. Alkaloidlarning metabolizmi va ularlarning o’simliklardagi miqdori. Piridin, piperidin, piperazin halqali alkaloidlar. Xinolin va izoxinolin halqali alkaloidlar. Intal va purin halqali alkaloidlar. Alkaloidlar vakillari: nikotin, morfin, papaverin, kofein, teobromin, kadein, efedrin va boshqalar.
Fitonsidlar va fitoaleksinlar
Fitonsidlarning xilma-xilligi, asosiy turlari va  ularning o‘simliklar olamida tarqalishi. Fitonsidlarning vakillari: geksanol aldegidi, rafanin, allitsin va boshkalar. Fitonsidlarning kimyoviy tarkibi. Fitonsidlar ko’pchilik yuksak o’simliklar tarkibida, ba’zi bakteriyalar va boshqa mikroorganizmlarning o’sishini ko’payishini to’xtatuvchi va hatto ularni nobud qiluvchi maxsus fiziologik faol moddalar. O’simliklar turlari, yashash sharoitlari, o’sish va rivojlanish fazalari, fasllar asosida turli xil xususiyatga ega. 
Fitoaleksinlarning kimyoviy tabiati. Fitoaleksinlarning vakillari: rishitin, medikarpin, kapsidol va boshqalar. Ular o’simliklar immunitetida muhim ahamiyatga ega. Ular faqat patogen mikroorganizmlar zararlagan yuqori o’simliklar to’qimasida hosil bo’ladi. Fitoaleksinlar asosan yuksak o’simliklar tarkibida uchraydigan aminokislatalardan hosil bo’ladigan antibiotiklar bolib, mikroorganizmlarning o’sishini ko’payishini to’xtatuvchi fiziologik faol moddalar ekanligi.
Efir moylari
O‘simliklar tarkibidagi efir moylari, turlari va tuzilishi. Efir moylarining fizik- kimyoviy tarkibi. Efir moylarini olinish usullari. O‘simliklar tarkibidagi efir moylarining xossalari.  Efir moylari metabolizmi va ularlarning o’simliklardagi miqdori. O‘simliklar tarkibida efir moylari biosintezi va funksiyalari. Efir moylarining o‘simliklarning o’sish jarayonida va morfogenezida qatnashishi.
Oshlovchi moddalar
O‘simliklar tarkibidagi oshlovchi moddalar - finollarning hosilalari. Oshlovchi moddalarning biosintezi va o‘simliklar tanasidagi harakati. Oshlovchi moddalarning kimyoviy tarkibi va fiziologik faol moddalar sifatida moddalar almashinuv jarayonlaridagi ahamiyati. Oshlovchi moddalarning o‘simliklar hayotidagi o‘rni.
Tarkibida lipidlar tutgan o‘simliklar
Tarkibida lipidlar tutgan o‘simliklarning turlari va tabiatda tarqalishi. O‘simliklar tarkibidagi moylarning  toifalanishi: qurimaydigan moylar, yarim quriydigan moylar va quriydigan moylar. Ularning fiziologik faol moddalar sifatida hujayrada kechadigan modda almashuvida ishtirok etishi.
Fiziologik faol moddalardan amaliyotda foydalanish
Fiziologik faol moddalardan amaliyotda foydalanish usllari. Sun’iy fitogarmonlar. Sun’iy ingibitorlar o‘simlikshunoslikda sintetik o‘sish regulyatorlarini qo‘llash.  Gerbisidlarning turlari, kimyoviy tarkibi,  o’simliklarni o’sishini to’xtatish va begona o’tlarga qarshi kurashda ishlatilishi. Gerbisidlar moddalarning xilma-xil gruppalariga mansub bo’lgan birikmalar sifatida. Gerbisidlar bir necha guruhlarga bo’linshi (O’simliklarga yoppasiga ta’sir etuvchilar va tanlab ta’sir etuvchilar). Defoliantlar va desikantlarning kimyoviy tarkibi,  turlari, o’simliklarning o’sishi va rivojlanishini sun’iy to’xtativchi fiziologik faol modda sifatida ta’sir etishi.  Ularning  sun’iy ingibitorlar sifatida foydalanilishi. O’simliklarning bargini to’kib yuboradigan defoliantlar va o’simliklarni tezda quritib  yuboradigan desikantlar sifatida ta’sir ko’rsatishi.
Laboratoriya mashg’ulotlarini tashkil etish bo’yicha tavsiya va ko’rsatmalar
Laboratoriya mashg’ulotlarini mustaqil bajarishda umumiy texnik qoidalarga rioya qilish. Bajarilgan mustaqil laboratoriya ishi bo’yicha tegishli xulosa qilish va ishni topshirish. Zarur bo’lgan preparat, kimyoviy reaksiyalar va texnik vositalarni to’g’ri tayyorlanganligi va sozligiga ishonch hosil qilish. Laboratoriya ishlari har bir talaba tomonidan alohida-alohida bajariladi. Bunda avvalo talaba bajariladigan laboratoriya ishining nazariy va amaliy tomonini qisqacha izohlab beradi. So’ngra laboratoriya ishining bajarilishi davomida olingan natijalarni xulosalab o’z daftariga yozib qo’yadi. Ushbu xulosalar o’qituvchi tomonidan og’zaki muloqot shaklida tekshiriladi. 
Tavsiya etiladigan laboratoriya mashg’ulotlarining mavzulari:

1. Kumarinlarga xos sifat reaksiyalar
2. Saponinlarga xos sifat reaksiyalari
3. Flavonoidlarga xos sifat reaksiyalari
4. Xromatografiya kogozi yordamida karotinni ajratib olish
5. Amigdalin glikozidiga xos reaksiyalarni o‘tkazish
6. Unayotgan urug‘ tarkibidagi amilaza fermentini aniqlash
7. Urug‘ tarkibidagi kraxmalni amilaza fermenti yordamida parchalash
8. Ureaza fermentining faolligini aniqlash
9. Lipaza fermentining faolligini aniqlash
10. O‘simlik tarkibidagi katalaza fermenti faolligini aniqlash
11. Peroksidaza fermentining aktivligini aniqlash
12. Pikrin kislotaning o’simliklarning o’sishiga ta’sirini aniqlash
13. Ildizning o‘sishiga geteroauksinning ta’siri
14. Qalamchalarning ildiz hosil qilishiga geteroauksinning ta’siri
15. O‘simliklar o‘sishiga gibberillinning ta’sirini aniqlash
16. O‘simlik tarkibidagi C vitaminining sifat reaksiyalari 

17. Tiamin (V1 vitamini) ni aniqlash
18. Retinol (A vitamini) ni aniqlash
19. Moylarni aniqlashda qo‘llaniladigan sifat reaksiyalari
20. Moylarning emulsiya xosil qilishini aniqlash
21. Efir moylarining kimyoviy xossalarini o‘rganish.

22. O‘simlik tarkibidagi alkaloidlarni aniqlash
23. O‘simliklarda oshlovchi moddalarni aniqlash
24. Fitogormonlardan foydalanish jarayonini fermer xo‘jaliklarda kuzatish

Izoh:Ishchi o‘quv dasturni shakllantirishda laboratoriya mashg‘ulotlarini  o‘quv rejadagi soatlarga mos holda OTM imkoniyati darajasida tanlab bajariladi.

Mustaqil ishni tashkil etishning shakli va mazmuni
Mustaqil ishlash uchun talabalarga “O’simliklarning fiziologik faol moddalari”  faniga oid ma’lumotlar mavjud bo’lgan turli adabiyotlar tavsiya etiladi. Bundan tashqari zarur hollarda laboratoriyalardagi mavjud asbob va uskunalar ham ularni yaxshi biluvchi mutaxassis yoki o’qituvchi ishtirokida talabalar ixtiyoriga beriladi. Mustaqil ishlash uchun beriladigan mavzular va ishlar individual xarakterda bo’lib, talabalarning o’simliklar organizmida boradigan fiziologik jarayonlarni yanada chuqurroq o’rganishga qaratilgandir. Tavsiyalar individual talabga asoslanadi va joriy, oraliq nazorat shaklida yoki referat hamda muloqot tarzida topshiriladi.

Talaba  mustaqil ishni tayyorlashda muayyan fanning xususiyatlarini hisobga olgan holda quyidagi shakllardan foydalanish tavsiya etiladi:

· laboratoriya mashg’ulotlariga tayyorgarlik ko’rish:

· kurs ishini tayyorlash;

· seminar mashg’ulotlariga tayyorgarlik ko’rish:

· darslik va o’quv qo’llanmalar bo’yicha fan boblari va mavzularini o’rganish;

· tarqatma materiallar bo’yicha ma’ruzalar qismini o’zlashtirish;

· maxsus adabiyotlar bo’yicha fan bo’limlari yoki mavzulari ustida ishlash:

· yangi texnikalar, texnologiyalar bilan ishlashni o’rganish;

· talabaning o’quv-ilmiy –tadqiqot  ishlarini  bajarish bilan bog’liq bo’lgan fanlar bo’limlari va mavzularni chuqur o’rganish:

· faol va muammoli o’qitish uslublaridan foydalaniladigan o’quv mashg’ulotlari:

Tavsiya etilayotgan mustaqil ishlarning mavzulari ro’yxati:
· “O‘simliklarning fiziologik faol moddalari” fanining predmeti, ob’ektlari va metodlari.
· Fenolli birikmalar, fenolli birikmalarning xilma-xilligi, klassifikatsiyasi. 
· Glikozidlar va ularning xossalari. Aglikon - glikozidlar tarkibida uchraydigan, uglevod tabiatiga ega bo‘lmagan moddalar. 
· Tabiiy fitogarmonlar- auksinlar, gibberellinlar, sitokininlar. Sun’iy fitogarmonlar tabiiy ingibitorlar -abssizat kislota va etilen. 
· Fitogormonlarning ta’sir qilish mexanizmi. 
· Alkaloidlarning kimyoviy tuzilishi, xossalari, moddalar almashinuvidagi o‘rni va ishlatilishi. Alkaloidlarning ta’sir qilish mexanizmi. 
· Fitonsidlarning xilma-xilligi, asosiy turlari va  ularning o‘simliklar olamida tarqalishi. 
· Fitoaleksinlarning kimyoviy tabiati. Fitoaleksinlarning vakillari: rishitin, medikarpin, kapsidol va boshqalar. 
· Vitaminlarning o’simliklar tanasida hosil bo’lashi va o’sish, rivojlanishida aktiv ishtiroki. Vitaminlarning fanda aniqlangan turlari.
· Vitaminsimon moddalarning turlari, tuzilishi, xossalari va  osimliklar olamida ko’p tarqalgan asosiy guruhlari 
· Fermentlarning fiziologik faol moddalar sifatida hujayrada kechadigan modda almashuvida ishtirok etishi. Fermentlarning turlari, asosiy guruhlari, bir komponentli va ikki komponentli fermentlar. 
· O‘simliklar tarkibidagi efir moylari, turlari va tuzilishi. Efir moylarining fizik- kimyoviy tarkibi. 
· Oshlovchi moddalarning biosintezi va o‘simliklar tanasidagi harakati. 
· Tarkibida lipidlar tutgan o‘simliklarning turlari va tabiatda tarqalishi. O‘simliklar tarkibidagi moylarning  toifalanishi. 
· Gerbisidlarning turlari, kimyoviy tarkibi,  o’simliklarni o’sishini to’xtatish va begona o’tlarga qarshi kurashda ishlatilishi. 
· Defoliantlar va desikantlarning kimyoviy tarkibi,  turlari, o’simliklarning o’sishi va rivojlanishini sun’iy to’xtativchi fiziolokik faol modda sifatida ta’sir etishi.  
Dasturning informasion-metodik ta’minoti
Darsni o’tishda mavzularning murakkab va oddiyligiga qarab ta’limning zamonaviy (xususan interfaol) usullari, pedagogik va axborot – kommunikasiya (mediata’lim, amaliy dastur paketlari, prezentasion, elektron-didaktik) texnologiyalar qo’llaniladi. Ta’minot vazifasini zamonaviy darsliklar, o’quv qo’llanmalari va boshqa o’quv-uslubiy adabiyotlar, dissertasiyalar, monografiyalar, ilmiy maqolalar, amaliy ko’rsatmalar, elektron adabiyotlar, internet va boshqa ma’lumotlar bajaradi.

Tavsiya etilgan darslik va o‘quv qo‘llanmalar ro‘yxati

